
NOLA ZUZENDU
ANDEREÑO GAIZTO BAT

Helburu orokorra

Jarduera hauen helburua honako hau da: hau-

rrek beren eskola-inguruneari buruzko haus-

narketa egitea, haientzat beti erosoak ez diren

egoerak gainditzeko eta arazoei irtenbideak

topatzeko, beti ere heldutasunaz eta elkarrizke-

taz baliatuz, haien ustez bidegabeak diren ego-

eretan barne.

Orientabide orokorrak

Liburua irakurleari eginiko proposamena da, haurtzaroko beldurretan sakontzeko, bes-

te kultura eta ohitura batzuk ezagutzeko, familia estimatzeko –norbera hazteko eta gau-

zak ikasteko ingurunea delako– eta irakasleen ekarpena balioesteko. Hizkera erraza

erabiliz eta hurbileko errealitate batetik abiatuz, istorioari esker, irakurleak bat egingo

du protagonistaren sentimenduekin.

1. JARDUERA
(Irakurri baino lehen): NOLA SORTU LIBURU BATEN AZALA

Helburuak

• Liburuarekiko interesa piztea.

• Behatzeko gaitasuna suspertzea.

• Sormena lantzea.

Deskribapena

Liburuaren azalean oinarriturik, liburu-azalek izaten dituzten atalak bereiziko ditugu:

– Izenburua.

– Idazlearen izen-abizenak.

– Irudia.

– Argitaletxearen izena (irakasleak argitaletxeak zer diren azaldu dezake).

Atal bakoitza azaldu ondoren, irakasleak talde txikitan banatuko ditu ikasleak.

Talde bakoitzak azal bat pentsatu beharko du libururako, eta orri batean egin.

Behin lana amaituta, beste taldeei erakutsi eta emaitzak konparatu.

Orientabideak

Jarduera hori hiru saiotan egin daiteke:

1. Liburuaren azala azaltzea.

2. Azal berria egitea.

3. Taldeari aurkeztea.

2. JARDUERA
(Irakurri baino lehen): GUK NAHI GENUKEEN IRAKASLEA...

Helburuak

• Sentimenduak ahoz eta idatziz adierazten ikastea.

• Pentsamendu baikorrak eta ezkorrak ezberdintzea.

• Talde-lana sustatzea.

Deskribapena

Irakasleak ozen irakurriko du Nola zuzendu andereño gaizto bat.

Halaber, bi zati egingo ditu arbelean: bata, Guk nahi genukeen irakaslea izenburuarekin,

ikasleek beren nahiak idatz ditzaten; bestea, Nik nahi nituzkeen ikasleak izenburuarekin,

irakasleak berak bere ideiak agertzeko.

Ideia guztiak jasotakoan, bi zatietako ideiak paper banatan kopiatu, eta horma-irudi

modura ipini. Urte osoan eduki litezke ikasgelan, oroigarri gisa.

3. JARDUERA 
(Irakurri bitartean): EGUNEROKOA

Helburuak

• Sormena sustatzea.

• Materialak egoki erabiltzeko ardura izatea.

Deskribapena

Irakasleak ikasle bakoitzari erditik tolestutako hiru orri emango dizkio koadernotxo gisa.

Lehen orrian, beren izena eta ikasgelarena idatzi beharko dituzte. Ikasleek, liburuko pro-

tagonistak bezala, egunerokoa idaztea da jardueraren helburua, baina eguneko gertaera

garrantzitsuenaren laburpen moduan irudiak eginez (egun bakoitzeko orri bat).

Egunerokoa ikasgelara berriz eraman arte, ondo zaintzeaz arduratu behar dutela gogo-

raraziko beharko zaie.

Astearen bukaeran, haur bakoitzak besteen aurrean aurkeztuko du bere lana.

Orientabideak

Hiruzpalau egunetan egin daiteke egunerokoa. Nahi izanez gero, epe horretan zehar

gertatutako beste jazoera batzuk ere agertu ahal dituzte, marrazki txikiagotan.

4. JARDUERA
(Irakurri ondoren): IRAKASLEAK IRUDIKATZEN

Helburuak

• Arte-adierazpena taldean lantzea.

• Irakasleek eta ikastetxeko langileek egiten duten lana balioestea.

Deskribapena

Ikasleek irakasleen marrazkiak egingo dituzte, baina bakoitzaren gauza onak azpima-

rratuz edo nabarmenduz.

Ondoren, solasaldi bat bideratu: irakaslea eta haren lana.

6

www.irakurketaprograma.com



IRAKURTZEKO GOGOA PIZTEKO ESTRATEGIAK · NOLA ZUZENDU ANDEREÑO GAIZTO BAT

5. JARDUERA
(Irakurri ondoren): BELDURRIK EZ

Helburuak

• Beldurrei aurre egiten ikastea.

• Nor bere sentimenduez ez lotsatzea.

• Besteak errespetatzen jakitea.

Deskribapena

Liburuko Peruk amesgaiztoak ditu irakaslea dela-eta.

Jardueran ikasle bakoitzak beldurra ematen dion zerbait idatzi beharko du papertxo

batean. Ondoren, irakasleak poltsa baten sartuko ditu beldur guztiak.

Papertxo guztiak bildutakoan, irakasleak banan-banan irakurriko ditu, eta beldur

bakoitzari irtenbidea ematen saiatu, denen artean.

Orientabideak

Ikaskideen arteko errespetuaren alde, irakasleak seriotasunez landu beharko du gaia,

dena delako beldur mota agertzen dela.

